
				এই পাতাটির মুদ্রণ সংশোধন করা প্রয়োজন। 
232 বাংলাদেশের স্বাধীনতা যুদ্ধ দলিলপত্র : সপ্তম খণ্ড
দৈনিক ১২ লাখ টাকার গোলাবর্ষণ
প্রশ্নঃ -ভারতীয় গোলার তীব্রতাটা কি?
উত্তরঃ -ভারত পাকিস্তানী এলাকায় প্রতিদিন ৬ হাজারেরও বেশি গোলাবর্ষণ করছে। আর প্রতিদিন বর্ষিত এই গোলার দাম হচ্ছে প্রায় ১২ লাখ টাকা।
প্রশ্নঃ -দু'সপ্তাহের আগের তুলনায় বর্তমান সংঘঁষের মাত্রা কি?
উত্তরঃ –গোলাবর্ষণ অব্যাহত রয়েছে। পাকিস্তানের উপর ভারতীয়দের নিয়মিত আক্রমণের আগে তারা পূর্ব পাকিস্তানে প্রতিদিন ১ হাজার থেকে ৪ হাজার পর্যন্ত গোলাবর্ষণ করতো।
প্রশ্নঃ -পূর্ব পাকিস্তানের অভ্যন্তরে রাষ্ট্রবিরোধী ব্যক্তি ও চরদের তৎপরতার অবস্থাটা কি?
উত্তরঃ -বিদ্রহদদের কিছুটা তৎপরতা রয়েছে, বিক্ষিপ্ত দুর্ঘটনা ঘটেছে এবং এতে বেসামরিক নাগরিকদের কষ্ট হচ্ছে। তবে এটা কোন মতেই বলা যায় না যে, সেখানে একটি বিদ্রোহ ঘটেছে। তিনি বলেন, মুক্তিবাহিনী পূর্ব পাকিস্তানের জনগনের সমর্থন পাচ্ছেনা।
মুক্তিবাহিনী গঠিত। তারা ভারত সরকার ও নিয়মিত ভারতীয় সৈন্যদের সক্রিয় সমর্থনে কোন কোন সংঘর্ষে লিপ্ত হচ্ছে। তারা একাকী কোন জায়গাতেই কোন আক্রমণ চালাতে পারেনি।
প্রশ্নঃ -মুক্তিবাহিনীর সংখ্যা কত?
উত্তরঃ -পূর্ব পাকিস্তান থেকে বিভিন্ন বাহিনীর দল ত্যাগীদের নিয়েই এই বাহিনী গঠিত। ভারতে গেরিলাদের ট্রেনিং দেবার জন্য ৪৮টি শিবির প্রতিষ্ঠা করেছে। তাদের কতজনকে ট্রেনিং দেয়া হচ্ছে অথবা কতদিন পর পর ট্রেনিং দেয়া হচ্ছে তা অনুমান করা সম্ভব নয়।
প্রশ্নঃ -পুর্ব পাকিস্তানের কাছে কোন বিদ্রোহী আত্মসমর্পণ করেছে?
উত্তরঃ -হ্যাঁ। কয়েকজন বিদ্রোহী আত্মসমর্পণ করেছে এবং আরো করছে।
প্রশ্নঃ -ভারত দাবী করছে, পূর্ব পাকিস্তানের উদ্বাস্তুরা সীমান্ত পার হয়ে এখনো চলে যাচ্ছে একথা ঠিক?
উত্তরঃ -না। এ দাবী সম্পূর্ণ মিথ্যা। কেউ ভারতে যাচ্ছে না।
প্রশ্নঃ -ভারতীয় বেতার দাবী করেছে যে, পূর্ব পাকিস্তানের যশোর এবং পশ্চিম পাকিস্তানের শিয়ালকোট থেকে বেসামরিক নাগরিকদের অপসারণ করা হয়েছে এটা কি সত্য?
উত্তরঃ -এসব এলাকা থেকে লোকজন অপসারণ করা হয়নি। বেসামরিক লোকদের এলাকা ছেড়ে চলে যাবার জন্য সরকারী নির্দেশ দেয়া হয়নি। তবে কোন লোক ব্যক্তিগতভাবে এলাকা ছেড়ে চলে যেতে পারে।

